
	Ձեր 15.04.2025թ. N ԴԽ/29.2/12322-2025 գրությամբ ներկայացված՝ ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի վերաբերյալ, որով առաջարկվում է աուդիտի ծառայությունների ձեռք բերման նպատակով ՀՀ տարածքային կառավարման և ենթակառուցվածքների նախարարության քաղաքացիական ավիացիայի կոմիտեին հատկացնել 2.8 մլն դրամ, հայտնում ենք հետևյալը.
1. ՀՀ 2025թ. բյուջեով վերը նշված ծառայությունների ձեռք բերման համար հատկացվել է 1.2 մլն դրամ։ Նախագծի հիմնավորման համաձայն՝ 2025թ. ընթացքում գնման գործընթացի շրջանակներում իրականացվել է թվով երեք մրցույթ, որից երկուսի դեպքում հայտ է ներկայացրել «Ասատրյանս» ՍՊԸ-ն, որի կողմից ներկայացված առաջարկը կազմել է 6․0 մլն․ դրամ, իսկ երրորդին ոչ մի մասնակից հայտ չի ներկայացրել (բանավոր հիմնավորման համաձայն՝ նախահաշվային գինը ցածր լինելու հանգամանքով պայմանավորված)։
Նշվածով պայմանավորված՝ Նախագծով առաջարկվում է ՀՀ 2025թ. պետական բյուջեով 1049 ծրագրի «11003. Հայաստանի Հանրապետությունում հսկիչ սարքերի (թվային տախոգրաֆի) համակարգի կարգավորում» միջոցառման գծով նախատեսված 50.5 մլն դրամից 2.8 մլն դրամը վերաբաշխել և ուղղել 1176 ծրագրի «11001. Ավիացիայի բնագավառում վերահսկողության և կանոնակարգման ծառայություններ» միջոցառմանը, ինչի արդյունքում նշված ծառայությունների ձեռք բերման համար անհրաժեշտ գումարը կկազմի 4.0 մլն դրամ։ 
Սակայն Նախագծին կից ներկայացված չեն հիմնավորումներ՝ վերը նշված ծախսերը 1176 ծրագրի 11001 միջոցառման գծով նախատեսված հատկացումների հնարավոր տնտեսումների հաշվին իրականացնելու անհնարինության և այդ ծառայությունների ձեռք բերման համար անհրաժեշտ 4.0 մլն դրամը բավարար լինելու վերաբերյալ (նկատի ունենալով վերը նշված մրցույթներին 6․0  մլն․ դրամի առաջարկ ներկայացնելու հանգամանքը), ինչպես նաև պարզաբանում՝ թե արդյոք գնման գործընթացում 4.0 մլն դրամից ավել առաջարկ ներկայացնելու պարագայում չի առաջանա ՀՀ 2025թ. պետական բյուջեում վերաբաշխում կատարելու անհրաժեշտություն։


2.  Նախագծի հիմնավորման համաձայն՝ առաջարկվող նվազեցումը չի հանդիսանում տնտեսում։ Այս կապակցությամբ պարզաբանման անհրաժեշտություն ունի, թե արդյոք նվազեցման արդյունքում ՀՀ պետական բյուջեի հաշվին նշված գումարի չափով հիշյալ միջոցառման ֆինանսական միջոցների վերականգնման անհրաժեշտություն չի առաջանա։


Հարկ է նշել, որ նվազեցվող միջոցառման կատարողականը 18.04.2025թ. դրությամբ կազմում է 0.0%։ Ուստի, առաջարկում ենք գնահատել 1049 ծրագրի 11003 միջոցառման գծով մինչև տարեվերջ ակնկալվող ֆինանսական միջոցների պահանջը և գնահատված խնայողությունների դեպքում նվազեցվող գումարն ուղղել ՀՀ կառավարության պահուստային ֆոնդ։







Միաժամանակ, հայտնում ենք, որ առաջարկվող նվազեցումը հնարավոր չէ կատարել՝ վերջինիս պայմանագրային պարտավորություններով ծանրաբեռնվածության և համապատասխան կարգադրիչի կողմից գնումների անվանացանկում պակասեցումները չկատարելու պատճառով:
	































-Ընդունվել է ի գիտություն
նախնական բանավոր գնահատումների համաձայն աուդիտի ծառայությունների ձեռքբերման արժեքը գնահատվել է նվազագույնը 4,0 մլն․ դրամ և երաշխիք չկա, որ այն կբավականացնի: Այդ իսկ պատճառով հավելյալ հիմնավորումների ներկայացման անհրաժեշտությունը բացակայում է և միայն մրցույթի արդյունքներով պարզ կլինի գումարի ավելացման կարիք կա, թե ոչ։

-Չի Ընդունվել,
ՀՀ պետական բյուջեի հաշվին նշված գումարի չափով հիշյալ միջոցառման ֆինանսական միջոցների վերականգնման անհրաժեշտություն չի առաջանա։


Քանի որ ծրագրի գործարկման համար նախատեսված կանխավճարի գումարը արդեն իսկ վճարվել է 2024 թվականին, իսկ քարտերի տպագրման գործընթացն էլ տվյալ պահին երկարաձգվում է՝ ԵՄ համապատասխան կառույցների կողմից հավաստմամբ պայմանավորված, ուստի ծրագրի 2025 թվականի ՀՀ պետական բյուջեով  նախատեսված կատարողականը չի ապահովվել, հետևաբար տվյալ պահին հնարավոր չէ միջոցառման համար նախատեսված գումարն ուղղել ՀՀ կառավարության պահուստային ֆոնդ։

-Ընդունվել է ի գիտություն,
քանի որ 10․03․2025 թվականի թիվ ԴԽ//7734-2025 գրությամբ ՀՀ ֆինանսների նախարարություն ներկայացված ՀՀ կառավարության որոշման նախագիծը հանվել է շրջանառությունից, հետևաբար լրացուցիչ նվազեցում կատարելու անհրաժեշտությունը բացակայում է։



